Состанок
на работната група по Заложба 1.2 од Акцискиот план за Партнерство за отворена власт 2024-2026

Место: Генерален секретаријат на Владата на Република Северна Македонија

Присутни членови на работната група (РГ) на состанокот: Бардха Насуфи, Гордана Гапиќ Димитровска, Лидија Цветановиќ, Герман Филов, Драгана Тасевска, Илвије Касами, Владимир Наумовски . 

Состанокот започна во 10:00 часот. 
На почетокот присутните ги поздрави ко-претседателот на Советот на Партнерството за отворена власт, Гордана Гапиќ Димитровска и со цел запознавање на новите членови, даде осврт на главните цели и приоритети, како и кратка анализа за суштинското значење на тематската заложба.
 Координаторот на РГ,  Бардха Насуфи ја пренесе поддршката за заменик претседателот на Владата задолжен за политики за добро владеење Арбен Фетаи чиј Кабинет е и водечка институција за реализација на заложбата 1.2, посочувајќи дека со спроведувањето на заложбата ќе се зголеми транспарентноста, и јавноста ќе има увид во крајните сопственици на фирмите кои склучиле договор за јавни набавки со државните институции. На состанокот се дискутираа и можните проблеми кои би го попречиле процесот на реализација на кој посочи и претставникот од Централен регистар, Владимир Наумовски. Имено, согласно Законот за Централен регистар, не постои можност за јавно објавување на посочените податоци. За таа цел би требало да се интервенира во Законот. Претставникот од Бирото за јавни набавки Драгана Тасевска истакна дека во делот на пријава која ја пополнуваат фирмите при аплицирање за тендерска постапка, постои дел во кој заинтересираната странка може да даде согласност за јавно објавување на неговите лични податоци. 
Во текот на дискусијата се воочи потреба од присуство на претставник од Управата за финансиско разузнавање, за што ќе се побара номинација на редовен член, а и доколку се констатира потреба од присуство на претставници од други релевантни институции, ќе бидат повикани на наредните работни средби. 
  	Членовите дадоа согласност претседателот на Центарот за граѓански комуникации, Герман Филков, до петок, 1.11.2024 година до членовите на РГ да достави предлог Оперативен план за работа, кој ќе ја опфати временската рамка за реализација и надлежностите по институции.
Состанокот заврши во 11:30 часот.  
Исто така, Ве известувам дека на 11.11.2024 година ќе се одржи идниот состанок на Работната група.
Состанокот ќе се одржи во просториите на Владата на Република Северна Македонија, со почеток во 10:00 часот.


